
02.10.2025 

 
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 
matumuuna saqqummiuppara. 
 
Naalakkersuisunut apeqqut:  
 

1. Naalakkersuisut naartunaveersaammik Depo-Proveramik kapuutip inunnut suli 

atorsinnaaneranik akuerisaanngitsorli Kalaallit arnartaannut atuisimaneq qanoq 

isumaqarfigaat? 

 

A) “Misilittaasimaneq” Kalaallit arnartaannut atorneqarsimasoq Naalakkersuisunit 

akuerineqarpa?  

 

B) “Misilittaasimaneq akuerineqarsimappat Naalakkersuisut tungaaniit suut 

tunngavigalugit akuerineqarsimava?  

 

 

2. Naalakkersuisuit pinngitsaaliilluni niviarsiaqqanut, arnanullu Danskit naalagaaffiata 

peqqinnissaqarfiup oqartussaanerata nalaani pisimasut tamaasa  

naartunaveersaasersuisimaneq pineqartut tamarmik eqqarsaatigalugit Danskit 

naalagaaffianut qanoq piumasaqarniarpat?  

 

A) Niviarsiaqqat arnallu naartunaveersaamik Depo-Proveramik kapuummik inunnut suli 

atorsinnaaneranik akuerineqarsimannginnerata nalaanni kapoorisarsimanermut 

tunngatillugu arnat qanoq amerlatigisut kingunerluummik aqqusaagaqarnersut 

ilisimaneqarpa?  

 

B) Spiralilersorneqarsimasunut assingusumik arnat pineqarsimaneri 

eqqunngitsuliorfigineqarsimaneri ilanngullugu nassuerutigineqarpa?  

 

C) Taamaanngippat suut peqqutigalugit isumaqataanngitsoqarpa niviarsiaqqat arnallu 

naartutinnaveersaarneqarsimaneri assigiinngitsumik isumaqarfigineqarsimaneri?  

(Inatsisartunut ilaasortaq Mariane Paviasen Jensen, Inuit Ataqatigiit) 

Tunngavilersuut: 
Niviarsiaqqat arnallu Kalaallit pinngitsaalillugit, akuersiseqqaarnagit, ilaallu sianiginngisaannik 
spiralimik ikkussiffigitittarsimasunut suliaq ersarissumik ingerlanneqartoq tusarparput qujallutalu 
naalakkersuisut siuliisa suliamik aallartitsisimaneranut. Spiraliersuisimanermut tunngatillugu killiffik 
imaannaanngitsoq tusartualerparput, taamaattorli meeqqat arnallu naartunaveersaamik depo-
proveramik ilaatigut uumasunut naartunaveersaatitut atorneqarsimasoq aammali suli 
naartunaveersaatitut atugassatut ilaatigut nunani allani akuersissutigineqarsimanngitsoq kalaallit 
meerartaannut arnartaannullu atorneqarsimanerata qanoq isumaqarfigineqarnera ersarissumik 
paaserusunnarpoq. Tamatumallu kingorna qanoq sunillu suliniuteqartoqarnera ersarissumik 
paaserusunnarluni. 
 
Kissaatigaara apeqqutit ullut qulit qaangiutsinnagit akineqarnissaat. 
 

 

 

 

 

 

 


